Падрыхтоўка вучняў да алімпіяды
ПАЛЯШЧУК А.А.

Заданне 1. Літаратурным псеўданімам Шаўцы карысталіся ў беларускай літаратуры:

1) Паўлюк Трус; 2) Пятро Глебка;
3) Барыс Сачанка; 4) Уладзімір Дубоўка.
вусная газета «Чырвоны прамень», якую М. Лужанін рыхтаваў разам з П. Глебкам і П. Трусам пад агульным псеўданімам «Шаўцы» 
Паўлюк Трус меў таксама наступныя псеўданімы: П. Вясковы, Шавец, Себасьцян Старобінскі, Нізаўскі.
Заданне 2. Тэонімы – гэта … .
А) назвы дробных, невялікіх прадметаў. Б) імёны багоў, міфалагічных істот.
В) назвы населеных пунктаў. Г) уласныя імёны (клічкі) жывёл.
Д) назвы ўнутрыгарадскіх аб’ектаў.

Анеманіміка вывучае анемонімы (ад грэч. anemos ‘вецер’ і onyma ‘імя’) – уласныя імёны стыхійных няшчасцяў, ураганаў, цыклонаў, тайфунаў, вятроў. Напрыклад: тайфуны Глорыя, Мегі, Набі, Рокі, Талім, ураганы  Алекс, Аліса, Гілберт,  Іда, Катрына, Кірыл, Флора, цыклоны Даліла, Нікалас, Ісаак, снежны цыклон Моніка.
Антрапаніміка вывучае антрапонімы (ад грэч. anthropos ‘чалавек’ і onyma ‘імя’) – уласныя імёны людзей, імёны па бацьку, прозвішчы, мянушкі, псеўданімы, крыптонімы, іх узнікненне, паходжанне, развіццё, функцыянаванне. Напрыклад: Алесь, Іван Паўлавіч, Мележ, Жабрак (мянушка),  (Зоська) Верас, Я. К. (Янка Купала). 
Зааніміка  вывучае мянушкі жывёл - заамонімы (ад грэч. zoon ‘жывёліна’ і onyma ‘імя’):  карова Зорка, кот Барсік, сабака Чарныш.
Ідэаніміка вывучае ідэонімы (ад грэч. idea ‘ідэя’ і onyma ‘імя’)   – назвы твораў выяўленчага мастацтва, органаў перыядычнага друку: газет, часопісаў, інфармацыйных бюлетэней, свят, памятных дат, фестывалей, святкаванняў, асобных дакументаў. Напрыклад: карціны “Вячэрні звон”, “Джаконда”, “Легенда пра бацьку Міная”, “Партызанская мадонна”, газеты “Лім”, “Звязда”, святы  Дзень святога Валянціна,  Купалле,  часопіс “Маладосць”, фестывалі “Магутны Божа”,  “Славянскі базар”, “Сожскі карагод”.  
Касманіміка вывучае касмонімы (ад грэч. kosmos ‘свет, сусвет, небасхіл’ і onyma ‘імя’) – уласныя імёны зон касмічнай прасторы, галактык, зорнай сістэмы, частак сузор’я, планет, астэроідаў, камет. Напрыклад: галактыкі Марфей I і Марфей II,  зоркі Венера, Галава Гаргоны, сузор’і Вялікая Мядзведзіца, Малая Мадзведзіца, Млечны Шлях, планеты Марс, Зямля, астэроіды Ангеліна, Сільвія, каметы Бакулунда, Клемола. Сярод касмонімаў некаторыя лінгвісты асобна выдзяляюць астронімы – назвы асобных нябесных цел.
Парайніміка вывучае парайнімію (ад грэч. poreion ‘сродак перамяшчэння’ і onyma ‘імя’) – віды транспартных сродкаў. Напрыклад: цягнік “Сож”, самалёт “Боінг”, параход “Чалюскін”,  ледаколы “Ленін”, “Масква”, караблі “Аўрора”, “Прынц”, “Санта-Марыя”, “Святы Пётр”, касмічны карабель “Усход”.
Прагматоніка вывучае прагматонімы (ад грэч. pragma, pragmatos ‘прадмет, рэч’ і onyma ‘імя’) – прадметы матэрыяльнай культуры, вырабленыя рукамі чалавека, назвы зброі, музычных інструментаў, ювелірных вырабаў, посуду, каштоўных камянёў. Іх яшчэ называюць хрэматонімамі. Напрыклад: Залатое руно, скрыпка Страдзівары, аўтамат Калашнікава, сервіз “Мадонна”, алмаз “Зорка Поўдня”,  залаты самародак “Мефістофель”, “Цар-пушка”, “Шапка Манамаха”.
Тапаніміка вывучае ўзнікненне, паходжанне, развіццё, функцыянаванне тапонімаў (ад грэч. topos ‘месца’ і onyma ‘імя’) – уласных імён геаграфічных аб’ектаў. Напрыклад:  горад Гомель, вёска Пакалюбічы,  рэкі  Дняпро, Прыпяць, Сож, возера Свіцязь,  гара Пальміра, вуліца Падгорная. 
Тэаніміка вывучае ўласныя назвы багоў і міфалагічных істот - тэонімы (ад грэч. theos ‘бог’ і onyma ‘імя’). Напрыклад: Вялес, Дажбог, Лада,  Пярун, Сварог, Ярыла.
Фітаніміка вывучае фітонімы –  уласныя назвы  асобных раслін (ад грэч. phyton ‘расліна’ і onyma ‘імя’): ружа “Шапэн”, сліва “Эма Ліперман”.
Хрананіміка вывучае хранонімы (ад грэч. сhronos ‘час’ і onyma ‘імя’) – уласныя назвы гістарычна знамянальных адрэзкаў часу, гадавых цыклаў прыроды. Напрыклад: Вялікая Айчынная вайна, Залаты век,  Пятроўская Эпоха, Сярэднявечча, “бабіна лета”, Новы год.
Эрганіміка вывучае эрганімію (ад грэч. ergon ‘праца, дзейнасць’ і onyma ‘імя’) – назвы дзелавых аб’яднанняў людзей, саюзаў, арганізацый, устаноў, карпарацый, суполак. Напрыклад:  ААН (Арганізацыя Аб’яднаных Нацый), АН (Акадэмія Навук), ГДУ імя Ф. Скарыны, ТБМ (Таварыства беларускай мовы),  ансамблі “Верасы”, “Песняры”, “Сябры”,  гурток “Беларуская хатка”, суполка “Талака”. 
Этнаніміка вывучае імёны этнічных груп, плямёнаў, народаў, нацыянальнасцей - этнонімы (ад грэч. ethnos ‘племя, народ’). Напрыклад: радзімічы, дрыгавічы, беларусы, украінцы,  мадзьяры, мансі.

Заданне 3. Хто з вядомых мастакоў слова меў літаратурны псеўданім Ганна Крум?

А) Алаіза Пашкевіч. Б) Канстанцін Міцкевіч. В) Ванда Лявіцкая.
Г) Уладзімір Дубоўка. Д) Барыс Сачанка.

інш псеўд. Якуба Коласа: Агарак, К. Адзінокі, К. Альбуцкі, Андрэй "сацыяліст", К. Белорус, Т. Булава, Тамаш Булава, Ганна Груд, Т. Гушча, Тар. Гушча, Тарас Гушча, Дземяноў Гуз, Пятрусь Дзягель, Дзядзька Карусь, Дзяцька Карусь, Дубовы Ліст, Я. Колас, Як. Колас, Я. Колос, Ганна Крум, Кудесник, Карусь Лапаць, Левы, Лесавік, Марцін, Марцін з-за рэчкі, Мікалаевец, М. Міцкевіч, Наднеманец, К. Наднёманец, Народный учитель, Свой   чалавек, Стары шут, Иван Торба;

Іншыя псеўданімы Яўгена Скурко (Максіма Танка): Аўгень Бура; А.Граніт
Іншыя псеўданімы Я. Купалы: Адзін з «парнаснікаў»; Вайдэльота; Здарэнец; Левы; Марка Бяздольны; Ня-Гутнік; Стары Мінчук; Янук з-пад Мінска; Янук Купала;
Цётка -  Крапівіха
Заданне 4. Пісьмова адкажыце на пытанні.
1.Якое слова ва ўсходнеславянскай (старажытнарускай) мове абазначала 10 000? - ) Цьма
2) Якая моўная з’ява назіраецца ў наступным сказе?
Нязнайка на печы ляжыць, а знайка па дарожцы бяжыць (прыказка).Антытэза.
3) Якую памылку не заўважылі рэдактары Збору твораў Уладзіміра Караткевіча ў наступным сказе?
На бярвеннях дзяўчаты запелі пра вячэрнюю стому сваю.
  У сказе няправільна ўжыты назоўнік бярвеннях. Згодна з нормамі, зборныя назоўнікі не маюць формаў множнага ліку, паколькі абазначаюць сукупнасць прадметаў: каменне, лісце, бярвенне. Правільна пабудаваны сказ можа мець наступны выгляд: На бярвенні дзяўчаты запелі пра вячэрнюю стому сваю або На бярвёнах дзяўчаты запелі пра вячэрнюю стому сваю.
 Заданне 5. Пра каго ідзе гаворка?
1. Працаваў у рэдакцыі газеты «Чырвоная змена»; галоўны рэдактар кінастудыі «Беларусьфільм»; У 1961 у складзе дэлегацыі БССР удзельнічаў у рабоце XVI сесіі Генеральнай Асамблеі ААН; Сааўтар сцэнарыяў фільмаў «Чырвонае лісце» (з А.Кучарам, пастаўлены ў 1958), «Першыя выпрабаванні» (па трылогіі Якуба Коласа «На ростанях», з М.Лужаніным, пастаўлены ў 1960—1961) і «Запомнім гэты дзень» (з М.Лужаніным, пастаўлены ў 1967); двойчы Лаўрэат Дзяржаўнай прэміі СССР; нарадзіўся ў вю Саматэвічы – Аркадзь Куляшоў
2. З дзяцінства захапляўся маляваннем; экстэрнам здаў экзамены за дзясяты клас; У 2002 апублікаваў кнігу ўспамінаў «Доўгая дарога дадому»; Ганаровы грамадзянін Ушацкага раёна – Васіль Быкаў
3. Працаваў як перакладчык; Скончыў Вышэйшыя сцэнарныя курсы (1962) у Маскве; вучыўся на філалагічным факультэце Кіеўскага дзяржаўнага ўніверсітэта імя Т. Р. Шаўчэнкі – Уладзімір Караткевіч
4. Нарадзіўся 13 чэрвеня 1834, Астраўляны, Віцебскі павет; Паходзіў з прыгонных сялян; ён бліскуча (у спісе выпускнікоў яго імя стаіць першым) скончыў Горы-Горацкі земляробчы інстытут, напісаўшы дысертацыю «О белорусском хозяйстве» - Канстанцін Вераніцын (аўтар “Тараса на Парнасе”) – у гэтым годзе юбіляр
Заданне 6.  “ХТО  ЁСЦЬ  ХТО?”
Культура не ствараецца сама па сабе, культуру ствараюць людзі. Наколькі добра вы ведаеце знакамітых людзей, якімі ганарыцца Беларусь? Вы трымалі карткі з пераблытанымі звесткамі. За 2 хвіліны вам трэба прывесці іх у парадак. За правільны адказ — 1 бал.
1) Янка Купала, 2) Францыск Скарына, 3) Ігнат Буйніцкі, 4) Мікола Ермаловіч, 5) Стафанія Станюта, 6) Эмілія Плятэр, 7) Ігнат Дамейка, 8) Лявон Вольскі, 9) Браніслаў Тарашкевіч, 10) Яўхім Карскі, 11) Барбара Радзівіл, 12) Вацлаў Ластоўскі, 13) Вітаўт.

а) вучоны, геолаг; б) прарок беларускай нацыі; в) актрыса; г) стваральнік беларускай граматыкі; д) першадрукар; е) гісторык; ё) удзельніца паўстання 1830-1831 гг.; ж) стваральнік нацыянальнага тэатра; з) гісторык, пісьменнік, палятычны дзеяч; і) удзельнік рог-гурта NRM; к) вялікі князь; л) лінгвіст; м) жонка караля Жыгімонта Аўгуста.
               Адказы 1б, 2д, 3ж, 4е, 5в, 6ё, 7а, 8і, 9г, 10л, 11м, 12з, 13к. 
Заданне 7. “7 ПАДКАЗАК”
1-я асоба. 
1) Слынны беларускі паэт.
2) Яго бацька быў вядомым фалькларыстам і этнографам.
3) Большую частку жыцця ён пражыў не ў Беларусі, але самастойна вывучыў беларускую мову і пісаў на ёй вершы.
4) У раннім дзяцінстве жыў у Гародні.
5) Пісаў вершы класічных формаў, чым узняў беларускую літаратуру на сусветны ўзровень.
6) Памёр на 26 годзе жыцця ў Ялце.
7) Аўтар зборніка “Вянок”.
                                                             Адказ: Максім Багдановіч.
2-я асоба. 
1) Жыў у 12 стагоддзі.
2) Сын вельмі багатых бацькоў.
3) Быў манахам і займаўся літаратурнай дзейнасцю.
4) Праведнае жыццё зрабіла яго настолькі паважаным, што людзі прасілі яго стаць епіскапам.
5) Быў цудоўным прамоўцам.
6) Нашы продкі называлі яго Златавустам.
7) Нарадзіўся ў Тураве.
                                                                      Адказ: Кірыла Тураўскі.
3-я асоба. 
1) Полацкая князёўна надзвычайнай прыгажосці.
2) Яе бацька першы вядомы нам полацкі князь.
3) У канцы жыцця пайшла ў манастыр.
4) Яе другое імя Гарыслава.
5) Праз яе сына Ізяслава была адноўлена дынастыя полацкіх князёў.
6) Яе праўнук – Усяслаў Чарадзей.
7) Князь Уладзімір прымусіў яе выйсці за сябе замуж пасля таго як захапіў Полацк і забіў яе бацькоў і братоў.                                    Адказ: Рагнеда.
4-я асоба. 
1) Полацкая князёўна.
2) Унучка Усяслава Чарадзея.
3) У 12 гадоў пастрыглася ў манашкі.
4)  Настаўніца, асветніца, перапісчыца.
5) Мецэнатка, фундатарка Спаскага сабора.
6) Адна з першых жанчын на ўсходнеславянскіх землях, якая была абвешчана святой .
7) Нябесная заступніца Беларусі.
                                                                          Адказ: Еўфрасіння Полацкая
